
	18a.	Jiddeplora l-fatt li ma ttieħdet l-ebda azzjoni b'risposta għal uħud mir-rakkomandazzjonijiet fir-riżoluzzjoni tal-Parlament dwar il-kwittanza għall-2017, u li d-dokument ta' segwitu għall-kwittanza ma jipprovdi l-ebda ġustifikazzjoni għal dan; jenfasizza l-importanza li jkun hemm diskussjonijiet aktar frekwenti mas-Segretarju Ġenerali dwar il-kwistjonijiet li jikkonċernaw il-baġit tal-Parlament u l-implimentazzjoni tiegħu fil-Kumitat għall-Kontroll tal-Baġit; 

	30a.	Itenni t-talba tiegħu lill-Konferenza tal-Presidenti u lill-Bureau biex jikkunsidraw mill-ġdid il-possibbiltà li l-APA, f'ċerti kundizzjonijiet li għad iridu jiġu stabbiliti, jakkumpanjaw lill-Membri f'delegazzjonijiet u f'missjonijiet uffiċjali tal-Parlament, kif diġà mitlub minn diversi Membri; jistieden lis-Segretarju Ġenerali janalizza l-konsegwenzi baġitarji, u l-organizzazzjoni u l-loġistika ta' tali missjonijiet;

	47a.	Barra mir-rapport konġunt tal-Parlament u tal-Kummissjoni dwar l-attivitajiet tar-Reġistru ta' Trasparenza, jitlob lill-Parlament jabbozza rapport annwali dettaljat dwar ir-rappreżentanti ta' gruppi ta' interess u organizzazzjonijiet oħra li ngħataw aċċess fir-reċinti tal-Parlament;

	82a.	Itenni t-talba tiegħu li jitjiebu l-kundizzjonijiet tax-xogħol tal-membri tal-persunal ta' EXPO Crew f'Dar l-Istorja Ewropea;

	107.	Jirrikonoxxi l-politika ta' tolleranza żero tal-Parlament fir-rigward tal-fastidju fi kwalunkwe u f'kull livell inklużi l-Membri, il-persunal u l-APA kif ukoll l-azzjonijiet stabbiliti biex jiskoraġġixxi l-fastidju fuq il-post tax-xogħol, b'mod partikolari l-adozzjoni mill-Bureau fit-12 ta' Marzu 2018 ta' Pjan Direzzjonali Aġġornat għall-adattament ta' miżuri ta' prevenzjoni u ta' appoġġ bikri biex jiġu indirizzati sitwazzjonijiet ta' kunflitt u ta' fastidju bejn il-Membri u l-APA, it-trainees jew membri oħra tal-persunal, awditjar estern tal-proċeduri u l-prattiki interni tal-Parlament, il-ħolqien ta' netwerk ta' konsulenti kunfidenzjali u ta' funzjoni ta' medjatur, u l-organizzazzjoni ta' smigħ pubbliku ma' esperti fil-qasam tal-fastidju fuq il-post tax-xogħol; jikkonstata li r-riżultati tal-awditjar estern kienu mistennija fil-bidu ta' Novembru 2018 u jitlob li dawn jiġu kkomunikati mingħajr dewmien, ladarba jkunu disponibbli; jitlob spjegazzjoni għal dan id-dewmien u jilqa' l-fatt li ċerti gruppi ħeġġew bil-qawwa lill-Membri tagħhom biex jipparteċipaw f'taħriġ dwar id-dinjità u r-rispett fuq il-post tax-xogħol, sabiex imexxu bl-eżempju, u jitlob taħriġ għall-Membri u għall-membri tal-persunal; jistenna l-implimentazzjoni sħiħa u trasparenti tal-pjan direzzjonali; jistieden madankollu lill-Parlament biex iżomm f'moħħu l-iskarsezza ta' każijiet ta' fastidju li jseħħu fil-bini tal-Parlament, u jillimita l-enfasi fuq din il-kwistjoni kif xieraq;
	107.	Jirrikonoxxi l-politika ta' tolleranza żero tal-Parlament fir-rigward tal-fastidju fi kwalunkwe u f'kull livell inklużi l-Membri, il-persunal u l-APA kif ukoll l-azzjonijiet stabbiliti biex jiskoraġġixxi l-fastidju fuq il-post tax-xogħol, b'mod partikolari l-adozzjoni mill-Bureau fit-12 ta' Marzu 2018 ta' Pjan Direzzjonali Aġġornat għall-adattament ta' miżuri ta' prevenzjoni u ta' appoġġ bikri biex jiġu indirizzati sitwazzjonijiet ta' kunflitt u ta' fastidju bejn il-Membri u l-APA, it-trainees jew membri oħra tal-persunal, awditjar estern tal-proċeduri u l-prattiki interni tal-Parlament, il-ħolqien ta' netwerk ta' konsulenti kunfidenzjali u ta' funzjoni ta' medjatur, u l-organizzazzjoni ta' smigħ pubbliku ma' esperti fil-qasam tal-fastidju fuq il-post tax-xogħol; jikkonstata li r-riżultati tal-awditjar estern kienu mistennija fil-bidu ta' Novembru 2018 u jitlob li dawn jiġu kkomunikati mingħajr dewmien, ladarba jkunu disponibbli; jitlob spjegazzjoni għal dan id-dewmien u jilqa' l-fatt li ċerti gruppi ħeġġew bil-qawwa lill-Membri tagħhom biex jipparteċipaw f'taħriġ dwar id-dinjità u r-rispett fuq il-post tax-xogħol, sabiex imexxu bl-eżempju, u jitlob taħriġ għall-Membri u għall-membri tal-persunal; jistenna l-implimentazzjoni sħiħa u trasparenti tal-pjan direzzjonali;

	127.	Jesprimi tħassib qawwi rigward il-kundizzjonijiet tax-xogħol ta' tnejn mill-konċessjonijiet esterni kkuntrattati mill-Parlament, jiġifieri l-persunal tat-tindif u tar-ristoranti tal-Parlament, u jirrakkomanda bil-qawwa li d-DĠ INLO jorganizza stħarriġ indipendenti dwar is-sodisfazzjon bil-kundizzjonijiet tax-xogħol tal-persunal ikkonċernat b'kuntratt mal-Parlament, sabiex jiġu żgurati r-rispett u d-dinjità fuq il-post tax-xogħol; jitlob evalwazzjoni tal-politika tal-akkwist pubbliku tal-Parlament immirata biex jitjiebu l-kundizzjonijiet tax-xogħol trasparenti u prevedibbli għas-servizzi kollha kkuntrattati; jistieden lill-Parlament jirrapporta lill-awtorità ta' kwittanza dwar ir-riżultati ta' din l-evalwazzjoni; jirrikonoxxi li l-Parlament jirrispetta l-leġiżlazzjoni rilevanti;
	127.	Jesprimi tħassib qawwi rigward is-salarji u l-kundizzjonijiet tax-xogħol tal-persunal ta' bosta servizzi essenzjali tal-Parlament Ewropew, bħall-persunal tat-tindif u tal-forniment tal-ikel ikkuntrattat mill-Parlament; jistieden lill-Parlament Ewropew jiżgura li dawn il-ħaddiema jkunu protetti minn kwalunkwe tentattiv ta' impożizzjoni ta' sensja inġustifikata fuqhom jew ta' tnaqqis tas-salarju jew tas-sigħat ta' xogħol tagħhom; jitlob lill-Parlament Ewropew jiggarantixxi li jsiru l-verifiki kollha neċessarji biex jiġi żgurat ir-rispett min-naħa tal-kuntratturi tad-dispożizzjonijiet fis-seħħ fil-qasam soċjali u tal-opportunitajiet indaqs applikabbli għall-persunal statutorju; u jirrakkomanda bil-qawwa li d-DĠ INLO jorganizza żewġ stħarriġiet indipendenti, wieħed dwar is-sodisfazzjon bil-kundizzjonijiet tax-xogħol tal-persunal ikkonċernat b'kuntratt mal-Parlament, sabiex jiġu żgurati r-rispett u d-dinjità fuq il-post tax-xogħol u l-ieħor dwar il-vantaġġi potenzjali li tkun tirrappreżenta, kemm għall-persunal kif ukoll għall-Parlament, il-possibbiltà li t-twettiq ta' dawn is-servizzi essenzjali kollha jgħaddi għand il-persunal statutorju; jikkundanna mhux biss il-kundizzjonijiet tax-xogħol deplorevoli, iżda wkoll il-politika ta' inviżibbiltà imposta fuq il-persunal tat-tindif, li huwa mġiegħel, pereżempju, juża biss l-intrata tal-ġenb tal-Parlament; jitlob evalwazzjoni tal-politika tal-akkwist pubbliku tal-Parlament immirata biex jitjiebu l-kundizzjonijiet tax-xogħol trasparenti u prevedibbli għas-servizzi kollha kkuntrattati bil-għan li s-salarji u l-kundizzjonijiet tax-xogħol tal-persunal tas-servizzi kollha, inkluż il-persunal tas-sigurtà, tal-forniment tal-ikel, ix-xufiera, il-persunal tat-tindif, is-servizzi informatiċi, eċċ, impjegati b'kuntratt jew b'subkuntrattar, jitjiebu malajr u li dak il-persunal tas-servizzi jibdew igawdu mill-istess kundizzjonijiet tax-xogħol bħall-persunal ingaġġat direttament, anki f'termini ta' saħħa u sigurtà fil-post tax-xogħol; jistieden lill-Parlament jirrapporta lill-awtorità ta' kwittanza dwar ir-riżultati ta' din l-evalwazzjoni; jirrikonoxxi li l-Parlament jirrispetta l-leġiżlazzjoni rilevanti;

	138a.	PERSUNAL FIS-SERVIZZ TAL-INTERPRETAZZJONI

	
	Jistieden lill-Parlament Ewropew jieqaf jagħti s-sensja lill-interpreti freelance u, flimkien mal-organizzazzjonijiet ta' rappreżentanza tagħhom, jiggarantixxi bis-sħiħ d-dħul ekonomiku tagħhom matul il-perjodu kollu tal-miżuri speċjali minħabba l-COVID-19; jistieden lill-Parlament Ewropew iwettaq studju komparattiv dwar il-vantaġġi potenzjali li tkun tirrappreżenta, kemm għall-persunal kif ukoll għall-Parlament, il-possibbiltà li l-interpreti freelance jiġu impjegati bħala persunal statutorju; jistieden lill-Parlament Ewropew jiftaħ konkors biex jagħti aċċess għall-istatus ta' impjegat pubbliku lill-interpreti freelance;

	190a.	Jesprimi tħassib għad-dipendenza tal-APPF, f'termini ta' baġit, mill-baġit tal-Parlament; jitlob li l-Awtorità jkollha awtonomija baġitarja sħiħa biex b'hekk tkun tista' tiżgura l-ogħla livell ta' newtralità;

